
SANITÉ: La doturia Grete Mahlknecht é demez dal dedolönesc, 25, cina en 
vëndres, 28 de ma, y vëgn sostituida da dr. Lodovica Mattioni, 328 85 90 842 

PLOANIES SAN MARTIN Y LUNGIARÜ
Al vëgn indô organisé al 01.06.21 le "Mini-OpenAir-Gottesdienst" dla KJS a 
livel provinzial da pert di grups di sorvidus adöm cun les schires joniles dla Val 
Badia. I oressun invié düc i mituns cun i geniturs, neni y lâs da tó pert a na 
Santa Mëssa por nos sorvidus. I s'incuntun dales 19.00 tla plaza dai auti dla 
Crusc a Badia jon a pe cina sö dal paiun olach'i festejarun la Mëssa. Ala fin 
sarál na picia aziun. Por gauja dl covid periunse düc da se tigni ales destanzes
de sigurté y da ves recordé la mascura. Families dess ciaré da sté tres adöm. 

SAN MARTIN

En  chësta ota podunse indô tigní la Prozesciun Eucaristica dles Antles ai 6 de
jügn do la Gran Mëssa; sambëgn él da tigní ite le regolamënt: destanza, 
mascherot, … Le pröm vangele dlungia le paiun, le secundo ite dala Ciasa de 
Palsa. Les uniuns é periades da fistidié da chirí les porsones che ó ester da 
porté statues, bandires, y i.i.
Düc nos sun bel inviá da tó pert y da surantó val' sorvisc por che la prozesciun
garetes. Ma sce düc fej impara cun ligrëza podarunse dí: Ci bela prozesciun 
che al é sté, a lalt de Chël Bel Dî y sciöche desmostraziun de fede.
Ordin dla prozesciun:
Crist
Scolars: statua dl Bambin, statua de santa Tarejia
Jogn: bandira di jogn, confarun di jogn, statua dl Agno Custode
Ёi: confarun di ëi, chi da Mirì cun la statua dl Cör de Gejù
Stödafüch: bandira y statua de san Florian
Musiga y Cor de dlijia 
Mituns/mitans dla pröma comuniun (secunda y terza classa)
Sorvidus cun confarun
Prou cun la mostranza - cil y linternes
Jones: bandira, plomac, statua de santa Maria, statua de santa Notburga
Ёres: confarun dles ëres, statua de sant’Anna, ëres cun le guant da paur, 
bandira dles ëres, ëres dal guant da zacan.

- - - - - - - -
Dal 01.06.2021 inant sará la biblioteca a San Martin daverta tratan chisc orars 
dal lönesc ala jöbia dales 8.30 ales 12.00 y dales 15.00 ales 17.00
le vëndres dales 8.30 ales 12.00           - - -         

La Ciasa de Palsa a San Martin de Tor chir infermiers/infermieres profescionai/
ales a tëmp plëgn y tëmp parzial, cun ejam de bi-trilinguism. 
Porsones interessades ciafa informaziuns plü monüdes 0474 524786. 

La Spona chir por valgügn assistis n PC o n lap top ch'i podesses avëi 
dessurora, mo che funzionëia ciamó bun. Prëibel telefoné al 0471 843060 
(8.00 ales 15.00). Dër n gran dilan damperfora. 

PASCA DE MA - B
Vangele do Jan 20,19-23

La sëra dl pröm dé dl’edema, 
canche i discepui â, dala tëma dan dai iüdes, sarè pro les portes, 
él gnü Gejù, é jü amesa ëi ite y ti à dit: Pêsc a os! 
Do chëstes parores ti àl mostrè sües mans y so costà. 
Dailó se ralegrâ i discepui da odëi le Signur. Gejù ti à ćiamò n iade dit:
Pêsc a os! Sciöche le Pere m’à menè mè, insciö ves mëni iö os. 
Do ch’al à albü dit chësc, 
ti àl fladè ados y ti à dit: 
Recioiede le Spirit Sant! 
A chi che os ti lascëis do i pićià, 
ti ési lascià do; 
y a chi che os ne ti i lascëis nia do,
 ne ti ési nia lascià do.

Döes parores dla buna noela de chësta festa orunse se lascé jí a cör:
Pesc y pordenanza. Le Ressorí nes dá süa pesc y nes racomana da pordené.
Al nes vëgn surandé n gran compit da fá por la reconziliaziun. 
I sun porsones che ofënn tres indô y che se sint saurí ofenüdes, 
porchël ne rovunse a degöna pesc,
sc'i ne se pordenun nia, nia ma 7 iadi, mo 77 iadi, y tres danü. 
Ince a nos instësc messunse tres indô se pordené nostes deblëzes, 
sc'i orun avëi la pesc te nosc daite. 
Sc'i ne conzedun nia pordenanza, spo él nostes relaziuns che s'un tol na ria. 
Mo öna na cossa ne podunse nia tó ala lisierá, lascé ester y pordené 
sciöch'al ne foss sozedü nia, sc'i orun avëi la dërta pesc te nos:
al ne s'un pó nia ester anfat, sc'al ti vëgn tut a porsones süa dignité, 
sc'i un pordü nosta compasciun por chë jënt che vëgn a paié lassura 
y che röia sot les rodes de nosc egoism. (Image)

EDEMA SAN MARTIN  LUNGIARÜ     NA ORAZIUN DA PERIÉ INANT .....

Ví, 

Spirit 

Sant!

Deuresse, Spirit Sant!
Deura nosc cör ch'i sintiunse to amur
Deura nosc cör ch'i .....

Inflámesse, Spirit Sant!
Inflámesse cun tüa ligrëza.
Inflámesse cun .....

Desliëiesse, Spirit Sant!
Desliëiesse dal mal y dai fistidi.
Desliëiesse da .....

Condüjesse, Spirit Sant!
Condüjesse ala conescënza dla verité.
Condüjesse a .....

Móstresse, Spirit Sant!
Móstresse le significat de nosta vita.
Móstresse .....

Chërdesse, Spirit Sant!
Chërdesse sc'i se stlujiun ite.
Chërdesse sc'i .....

Sideste te nos, Spirit Sant!
Sideste te nos, ch'i sintiunse tüa forza.
Sideste te nos, ch'i .....

Baia tres nos, Spirit Sant!
Baia tres nos, canch'i baiun cun la jënt.
Baia tres nos, canch'i .....

Dásse, Spirit Sant!
Dásse l'ardimënt da vaghé por te.
Dásse, Spirit Sant, .....

23.05.21

PASCA DE MA - B

9.30 Mëssa solëna por la comunite
de rengraz. families de Martin Verginer
+ Helmut Dejaco (dl ann)
+ Sciandro Trebo dl Tasser (dl ann)
+ + Monies che á lauré tla Ciasa de Palsa

11.30 Bato de Manuel Dejaco
19.00 Ora d'adoraziun al Spirit Sant
19.30 Corona de ma sö Ju

7.55 Adoraziun - pröma pert
8.15 Mëssa solëna por la comunité
dedô Adoraziun - secunda pert

 
15.00 Corona tla capela de S. Ojöp Fr.

24.05.21
LÖNESC PASCA DE MA
Maria, Uma dla Dlijia 

9.00 Ora de adoraziun
9.30 Gran Mëssa

+ siur Heinrich Videsott

7.55 Corona de ma
8.15 Gran Mëssa por la comunité

+Rita Zingerle Clara
+ Nando Clara

25.05.21 
Dedolönesc
Beda, Gregöre

19.00  Mëssa
por les families de Giovanni Unterweger
+ Nando Flöss, Anví

  19.30 Corona de ma

26.05.21 
Dedemesaledema
Filip Neri, Alvin

19.30 Corona de ma te dlijia
20.00 Corona de ma sö Frëina/Mirí

  7.30 Mëssa ++ Anna y Pasquale Piccolruaz
+ Iaco Mischi
+ Maria Daporta, Grones

dedô Corona de ma

27.05.21
Jöbia
Agostin, Bruno 

7.30 Mëssa dl ann + Paul Vantsch
+ Pire Erlacher

Corona por Vocaziuns

19.30 Corona de ma it'a Bioch

19.30 Corona de ma fora Bioch

28.05.21
Vëndres        Wilhelm, Iüst

18.30 Adoraziun chîta
19.00 Adoraziun deboriada

7.30 Mëssa
         + + Maria y Sepl Verginer

+ + Paul y Maria Castlunger

29.05.21
Sabeda
Sisin, Sciander, Martíre

19.30 Mëssa prefestia
      families de Franz Verginer, Chessl, de rengr.

+ Rita Rubatscher Verginer
por les Animes arbandonades

18.00 Mëssa prefestia
          + + Pire Clara y Paolo Costa

vis y def. de Monica Costa
+ Maria Pezzei in Baumgartner
dl ann + Rudi Moling

30.05.21
DOMËNIA DLA TRINITÉ B
Domënia dles Families

9.00 Corona 
9.30 Gran Mëssa por la Comunité

cun presentaziun di mituns/ans 
dla Pröma Comuniun

      + Angela Tavella Castlunger (dla Uniun)
19.30 Corona de ma sö Ju 

7.55 Corona de ma
8.15 Gran Mëssa por la comunité

          ad intenziun + siur Heinrich Videsott
 15.00 Corona tla capela de S. Ojöp Fr.


